
1,000 hektar hutan simpan
jadi projek ladang rakyat

Kuala Krai: Sebanyak 1,000
hektar daripada kawasan hu-
tan simpan di Kelantan yang
sebelum ini diteroka secara
haram  diberikan  untuk
projek ladang rakyat bagi me-
mulihkan kawasan itu me-
lalui projek agropertanian.
Pengarah Jabatan Perhu-
tanan Negeri Kelantan, Ab-
dul Khalim Abu Samah ber-
kata, kerajaan negeri mem-
peruntukkan keluasan itu
sebagai permulaan kepada
projek terbabit dan akan
menyasarkan golongan as-
naf sebagai peserta.
“Mana-mana  kawasan
sudah ditanam dengan du-
rian atau getah, kita kekal-
kan sebab ia pokok berkayu

dan menongkat, tapi saya
wajibkan di celahnya dita-
nam dengan pokok hutan
atau nadir.

“Kami keluarkan permit
penggunaan dan sebagai
permulaan, kerajaan negeri
serahkan 1,000 hektar un-
tuk pulihkan kawasan me-
lalui projek agropertanian.

“Projek itu sudah dilan-
carkan tahun lalu, namun
kami sedang mengenalpas-
ti kawasan hutan simpan
sesuai untuk dijalankan
projek terbabit,” katanya se-
lepas merasmikan progran
pemuliharaan laluan pen-
dakian Taman Negeri Gu-
nung Stong di sini, kelma-
rin.

